
CKA ESHTE BAROMETRI KOSOVAR | SIGURISE?

Barometri Kosovar i Sigurisé (BKS) éshté njé program specifik i Qendrés Kosovare
pér Studime té Sigurisé (QKSS) i dizajnuar pér té shérbyer si njé publikim vjetor.
Pérveg gjetjeve té pérgjithshme, programi boton edhe edicione speciale né |émi té
parapércaktuara. Fokusi primar i BKS éshté matja e perceptimeve té publikut ndaj
institucioneve té sigurisé dhe politikébérjes. Ai poashtu mat perceptimet publike mbi
kércénimet e brendshme dhe té jashtme ndaj sigurisé sé Kosovés. BKS shénon njérén
nga nismat mé té médha dhe madje té parén té dizajnuar, zbatuar dhe komunikuar
nga njé organizaté vendore think tank né Kosové. QKSS nuk ka asnjé kufizim politik
né komunikimin e gjetjeve dhe mesazheve. Né fund, BKS éshté unik né gasjen e tij
metodologjike, si¢ éshté adaptimi enkas i metodave sasiore dhe cilésore me géllim qé
té ofrojé rezultate realiste mbi perceptimin publik ndaj ¢céshtjeve gé kané té béjné me
siguriné.

KE KEMI NE SHENJESTERTE KETIJ EDICIONI SPECIAL?

Edicioni special i KSB vé né shénjestér njé larmi té gjeré té aktoréve té interesuar né
trendet e opinionit publik né Kosové né fushén e sigurisé publike. Ai vé né shénjestér
politikébérésit né Kosové si dhe né Ballkanin Peréndimor; organizatat ndérkombétare
né Kosové dhe zyrat e tyre gendrore; organizatat e shogérisé civile vendore dhe
ndérkombétare; akademiné dhe mediat.

NDIKIMI

Ndikimi i BKS mund té pritet té& shuméfishohet né afat t& mesém pér njé varg arsyesh
gé, mes tjerash, pérfshijné (a) kredibilitetin e QKSS si njé organizaté think tank e pavarur
dhe e papércaktuar politikisht; (b) historikun e rezultateve té QKSS né pérdorimin e
metodologjisé sé duhur né punén e saj kérkimore; (c) réndésiné e pronésisé vendore;
dhe (d) kapacitetet profesionale né dispozicion né QKSS. Né tri edicionet e méparshme,
BKS i ka arritur katér synimet e lartpérmendura.

METODOLOGIJIA

Ky edicion special i BKS ofron njé pérmbledhje té perceptimeve té qytetaréve ndaj
sigurisé publike né Kosové. Pér mé tepér, ai ofron té dhénat cilésore té mbledhura
gjaté periudhés katérvjecare: nga viti 2012 deri né vitin 2015, duke paragitur trendet
dhe modelet gé dalin lidhur me siguriné publike. Ai pérgendrohet posacérisht né
shqgetésimet dhe c¢éshtjet kryesore lidhur me siguriné publike sipas respondentéve, si
dhe né masat té cilat duhen ndérmarré pér pérmirésimin e sigurisé publike né Kosové.
Zbérthimi i opinioneve éshté bazuar né angazhimin e drejtpérdrejté té interpretuesit
té té dhénave né intervistat fytyré pér fytyré me respondentét. Gjithashtu, focus grupet
me anketuesit e terrenit e kané mbéshtetur ekipin e QKSS né zbérthimin dhe analizén
e métejme té opinioneve té paragitura né kété edicion special.

Pérgjigjet né pyetésorét e BSK jané marré né intervista fytyré-pér-fytyré té kryera
né mbaré Kosovén. Shumica e pyetjeve kané gené té tipit t¢ mbyllur né formén e
shkalléve pesé-pikéshe té Likert-it. Mostrimi, pilotimi dhe intervistimi jané kryer nga
ekipi i QKSS prej 35 anketues terreni. Mostra kombétare pér kryerjen e hulumtimit ka
pérfshiré péraférsisht 1,100 ekonomi familjare, duke ndjekur njé mostré pérfagésuese
té popullatés sé moshés mbi 18 vje¢ né Kosové. Zbérthimi etnik i respondentéve té
intervistuar éshté péraférsisht si vijon: 88 pérgind shqiptaré té Kosovés, 9 pérqind
serbé té Kosovés, dhe 3 pérgind té tjeré (turqg, boshnjaké, romé-ashkali-egjiptas (RAE)
dhe té tjeré duke pérfshiré goranét, kroatét dhe malazezté).

Korniza e mostrés u bazua né zonat e kodeve telefonike, dhe, si e tillg, pérfshiu 7 rajonet
vijuese: Ferizaji, Gjakova, Gjilani, Mitrovica, Peja, Prishtina dhe Prizreni. Faza e paré e
grupimit gjeografik u bazua né Raportin e regjistrimit té€ popullsisé né Kosové nga viti
2012, né fazén e dyté u bé grupimi i mostrave sipas sipérfageve komunale me mostra
té stratifikuara rurale/urbane sipas numrit té ekonomive familjare. Né fazén e fundit
u ndjek metoda e rastésishme e mostrimit duke e pérdorur “metodén e ditélindjes”
mé té afért. Mostrimi i rastit siguron gé secili banor i Kosovés ka gjasa té barabarta
té pérzgjedhjes pér t'u intervistuar. Margjina e gabimit éshté 3 pérgind me interval

besimi prej 95 pérqgind.

Para fillimit té punés né terren, né fillim té secilés anketé éshté kryer pilot intervista,
né ményré gé té testohet realizueshméria e pyetésoréve. Rrjedhimisht, ekipi i punés
kérkimore raportoi se pilot intervistat u treguan té suksesshme, dhe se nuk u hasén
probleme me pyetjet e parashtruara té intervistuarve né pilotim. Té gjitha intervistat u
kryen gjaté njé periudhe prej péraférsisht 15 dité. Pérpunimi dhe analiza e té dhénave
u krye duke pérdorur softverin SPSS. Perceptimet e paragitura né kété raport jané
pérmbledhje e informatave té grumbulluara nga respondentét dhe demonstrojné
vetém até se si njerézit e perceptojné siguriné publike né Kosové. Sé kéndejmi, ky
raport nuk paraget vlerésim vendimtar mbi cilésiné e punés sé institucioneve té
sigurisé publike té cilat i jané nénshtruar kétij studimi.



1. HYRIJE

Ky edicion special i Barometrit Kosovar té Sigurisé (BKS) mat perceptimin e qytetaréve
mbi siguriné publike né Kosové bazuar né té dhénat nga anketat té& mbledhura gjaté
katér viteve té fundit (nga viti 2012 deri né vitin 2015). Pé&r mé tepér, do té jepen edhe
perceptimet e gytetaréve mbi njé larmi ¢éshtjesh té ndryshme té sigurisé né Kosoveé.
Si disa prej ¢éshtjeve mé urgjente lidhur me siguriné té vecuara nga respondentét jané
rreziku apo kércénimet gé rrjedhin nga aksidentet e trafikut, plagkitjet dhe kafshét en-
dacake. Shkalla gjer né té cilén gytetarét preken nga kéto fenomene éshté dhéné né
raport. Raporti poashtu do té paragesé perceptimet mbi masat gé duhen ndérmarré
nga ana e institucioneve té sigurisé né nivel té politikave pér té pérmirésuar siguriné
publike né Kosové. Raporti gjithashtu siguron té dhéna mbi besimin e popullit dhe
bashképunimin mes gytetaréve dhe institucioneve té sigurisé né raportimin e krimit.

Mé konkretisht, ky edicion special mbulon sa vijon:
e Perceptimet e publikut sa i pérket sigurisé publike né Kosové me fokus né
pjesét specifike té vendit;
e Rreziget dhe kércénimet kryesore né komunitet né Kosové;
e Perceptimet publike mbi ofruesit kryesoré té sigurisé né Kosové; dhe

e  Opinionin publik mbi masat gé duhen ndérmarré né ményré gé té pérmiréso-
het siguria publike né Kosové;

O

2. GJETJETKYCE:

Gjaté katér viteve, mesatarisht, 40 pérgind e respondentéve jané ndjeré té
sigurt, gjersa 40 pérqgind té tjeré nuk jané ndjeré as té sigurt as té pasigurt,
pérderisa 20 pérqgind té mbetur jané ndjeré té pasigurt né Kosové.

Njé trend i kufizuar pozitiv éshté shénuar né perceptimet mbi siguriné e
pérgjithshme publike gjaté katér viteve t€ mbuluara né kété raport. Rritja
duket té jeté sé paku tri piké pérqgindjejepér vit, duke filluar nga viti 2012 deri
né vitin 2015. Ky trend pozitiv tregon ngritje té besimit té pérgjithshém publik
ndaj ofruesve kryesor té sigurisé.

Aksidentet né trafik, plackitjet dhe kafshét endacake perceptohen si tri sfidat
kryesore té sigurisé.

Né katér vitet e shkuara, mesatarisht gjaté secilit vit kané ndodhur 17,700
aksidente trafiku, rreth 10,000 njeréz jané Iénduar, gjersa mé shumé se 120
persona kané humbur jetén ¢do vit.

Graté kané shprehur shkallé pak mé té larté té ndjenjés sé sigurisé né shtépité/
apartamentet e tyre né krahasim me burrat. Mirépo, ato ndjehen shumé mé
pak té sigurta né nivel té& komunitetit.

Lagjet e banuara kryesisht nga komuniteti serb dhe ato pérgjaté vijés kufitare
me Serbiné (té banuara nga komuniteti shqiptar) rezultojné qé ndjehen mé
pak té sigurta né krahasim me rajonet e tjera té Kosovés.

Gjersa shumica e respondentéve shprehin gatishméri pér té raportuar krimin
tek policia, njékohésisht ndjejné friké se policia do ta zbuloj identitetin e tyre.
Késhtu, ata dyshojné né efektivitetin e agjencive pér zbatimin e ligjit né trajti-
min dhe luftimin e krimeve, krahas dukurive tjera negative.

Pérmirésimi i sistemit arsimor dhe zhvillimi ekonomik jané identifikuar nga
mé shumé se 90 pérqind té respondentéve si dy masat parésore té cilat do té
ndihmonin né pérmirésimin e shkallés sé sigurisé publike né Kosové.

Né radhét e respondentéve vérehet mungesé serioze e vetédijes lidhur me
dhunén né familje, posacérisht kur kemi té bé&jmé me format e ndryshme té
manifestimit té saj. Respondentét ngurruan té pérgjegjen drejt mbi dhunén
né familje si dhe né rastet e ngjashme té pyetjeve té tjera té ndjeshme.



3. SATE SIGURT NDJEHEN QYTETARET E KOSOVES?

Nga viti 2012 deri né fund té vitit 2015, pérqindja e respondentéve gé ndjehen té sigurt né
Kosové éshté rritur gradualisht. Né vitin 2012 nga respondentét u kérkua qé té vlerésojné
siguriné publike né Kosové. Né tri vitet e fundit (2013, 2014 dhe 2015), pérveg vlerésimit
té késaj ¢éshtjeje né nivel kombétar, nga respondentét u kérkua gé té vlerésojné shkallén
gjer né té cilén ata ndjehen té sigurt né zona tjera specifike gjeografike. Né kété kuptim,
perceptimet e gytetaréve mbi siguriné personale u vrojtuan né katér nivele té ndryshme.
Kéto pérfshijné siguriné personale né (i) nivel kombétar — Kosové, (i) né qytetin apo fshatin
e tyre varésisht nga vendndodhja e respondentéve, (jii) né lagjen e tyre, dhe né fund (iv)
né shtépiné apo apartamentin ku ata jetojné. Nga rezultatet e grumbulluara né tri vitet e
fundit, vérehet se ka dallime sa i pérket sigurisé personale té respondentéve dhe kéto varen
shumé nga vendndodhja e tyre. Né pérgjithési, respondentét ndjehen mé té sigurt né
hapésirat e njohura pér ta, gé nénkupton se shumica prej tyre ndjehen té sigurt né shtépité/
apartamentet e tyre pérderisa ndjenja e sigurisé bie sa mé larg nga shtépia gé ata té jené.

Rezultatet e tri viteve té fundit tregojné se ekziston njé trend pozitiv sa i pérket
perceptimeve mbi siguriné publike né radhét e respondentéve né nivel kombétar.
Njé trend pozitiv i palékundur sa i pérket sigurisé publike u shénua mes viteve
2012, 2013 dhe 2014, ku né radhét e respondentéve u shénua njé rritje prej 12 piké
pérgindjejembi ndjenjén e sigurisé. Nga ana tjetér, mes viteve 2014 dhe 2015 u vérejt
ndryshim konsiderueshém mé i vogél, ku ky ndryshim ka réné né vetém njé cerek (nga
12 né 3 pérqind) té vlerés sé trendit pararendés.

Kjo tkurrje e trendit pozitiv éshté ndikuar negativisht nga jostabiliteti politik i
pranishém gjaté viteve 2014 dhe 2015. Ndonése kéto ngjarje u pérgendruan kryesisht
né kryeqytet, ato kané ndikuar né perceptimet mbi siguriné publike anekénd territorit
té Kosovés. Pér mé tepér, né fund té vitit 2015, 90 pérqgind e respondentéve vlerésuan
jostabilitetin dhe ngércin politik si rrezik ndaj sigurisé sé pérgjithshme né Kosové."

Figura 1- Sa té sigurt ndjeheni né Kosové (niveli kombétar)?

Ndonése u shénua trend pozitiv, duke filluar nga viti 2012, perceptimet e pérgjithshme
vjetore ishin kryesisht negative. Mé 2012, 46 pérqind té respondentéve nuk ndjeheshin
plotésisht té sigurt, gé nénkupton se ata e vlerésonin siguriné publike né Kosové né
njé nivel mesatar. Njé pjesé tjetér e respondentéve prej 29 pérgind vlerésuan siguriné
publike si kryesisht té keqe, né krahasim me vetém 24 prej tyre té cilét mendonin se
siguria publike né Kosové mund té konsiderohet té jeté e nivelit té& miré. Ngjashém,
mé 2013 rreth 42 pérqind jané shprehur se nuk ndjehen as té sigurt as té pasigurt né
Kosové, gjersa pothuajse njé cerek i respondentéve jané ndjeré kryesisht té pasigurt.
Vetém me ardhjen e vitit 2014 u shénuan rezultate té cilat tregojné trend pozitiv né
perceptimin publik mbi siguring, gé nénkupton se shumica u zhvendos né grupin
e atyre gé ndjehen kryesisht té sigurt. Sidoqofté, pérkundér kétij trendi pozitiv, njé
pérgindje e konsiderueshme e respondentéve jané ndjeré as té sigurt as té pasigurt.

Né pérgjithési, vérehet njé nivel i konsiderueshém i pasigurisé dhe mungesa e besimit
ndaj institucioneve - sektorit gjygésor dhe institucioneve té sigurisé, (pér kéto té
fundit né shkallé pak mé té vogél).? Ekziston nevojé serioze qé té ndérmerren disa
hapa té caktuar né trajtimin e ¢éshtjeve té sigurisé publike. Institucionet shtetérore
duhet té béjné pérpjekje pér ta fituar besimin e publikut, né ményré qé té lehtésojné
dhe forcojné tutje bashképunimin mes qgytetaréve dhe institucioneve té sigurisé me
géllim gé té luftohen krimet e ndryshme gé ndikojné negativisht né siguriné publike.

Né rastet kur krahasohet siguria né nivel kombétar me siguriné né nivel té komunitetit,
perceptimet pér kété té fundit jané kryesisht mé pozitive. Shumica e respondentéve,
68 pérqgind mé 2013, 75 pérgind mé 2014 dhe 78 pérgind me 2015 ndjehen té sigurt
né fshatin/qytetin e tyre.

Figura 2 - Sa té sigurt ndjeheni né Fshatin/Qytetin tuaj?

2 Pérmé shumé hollési, ju lutemi té shihni Barometrin Kosovar té Sigurisé, edicionet vjetore pér vitet 2012,
2013,2014 dhe 2015



Perceptime té ngjashme pozitive mbi siguriné publike dalin né pah kur béhet analiza
né nivel té lagjes. Pér tri vitet e fundit, mesatarisht 81 pérqind e respondentéve
ndjehen kryesisht té sigurt né lagjet e tyre. Ky perceptim i sigurisé mund té shpjegohet
me faktin se njerézit qé jetojné né kéto vende jané mé miré té njohur pér njéri-tjetrin,
e njohin njéri-tjetrin dhe zakonisht nuk kané pérjetuar gjéra gé ndérlidhen me krimin
e réndé. Si¢ shihet né figurén e méposhtme, kéto pérgindje jané rritur né dy vitet e
fundit pér njé minimum prej 5 piké pérgindjejené té dyja rastet (si pér lagje ashtu edhe
pér shtépi/apartamente).

Figura 3 - Sa té sigurt ndjeheni né Lagjen tuaj?

100%

80%

60%

40%

20%

0% . 5% 5%
2013% 2014 2015

B Kryesisht pasigurt Deri diku B Kryesisht sigurt

Kur kemi té béjme me siguriné personale né shtépiné/apartamentin e vet, shumica
e gytetaréve jané ndjeré mjaft té sigurt gjaté periudhés trivjecare qé mbulon vitet
2013-2015. Si¢ tregon figura e méposhtme, shumica e respondentéve jané ndjeré
mesatarisht té sigurt né shtépiné/apartamentin e tyre (rreth 82 pérqgind).

Figura 4 - Sa té sigurt ndjeheni né Shtépiné/Apartamentin tuaj?

3.1.  Analiza e perceptimeve té qytetaréve mbi siguriné publike sipas gjinisé

Shikuar nga piképamja gjinore, mund té vérehen disa dallime né rezultate té cilat né
esencé gérshetohen me natyrén e dallimeve ekzistuese gjinore. Perceptimet shkaktohen
nga njé varg faktorésh mbizotérues né shogériné e Kosovés. Kéto perceptime burojné nga
fakti se graté, né shkallé shumé mé té madhe se burrat, kané gené viktima té ngacmimeve,
llojeve té ndryshme té krimit si¢ &shté vjedhja nga xhepi, si dhe formave tjera té cenimit
té integritetit trupor né pérgjithési. Si pasojé, né krahasim me burrat, pritjet pér siguriné
personale jané té larta né radhét e grave. Pérkatésisht, shpesh agjencité e zbatimit té ligjit
kané déshtuar né adresimin adekuat té dhunés ndaj grave qé ka rezultuar me raste té
shpeshta ku kryesit kané shpétuar pa u ndéshkuar.

Té dhénat pér vitin 2012 sugjerojné se graté jané pak mé té brengosura mbi siguriné
publike sesa burrat. Rreth 33 pérgind té grave e perceptuan siguriné publike né
Kosové si té keqge, gjersa 29 pérqgind e burrave e perceptuan po né kété ményré. Kjo
krijon njé hendek té sigurisé mes gjinive prej té paktén 4 pérqind e pikéve. Ngjashém,
ishin vetém 20 pérqind e grave, né krahasim me 26 pérqgind e burrave, qé perceptuan
siguriné publike né Kosové si té miré. Numrat pér té dy, graté dhe burrat gé perceptuan
siguriné publike si té njé niveli mesatar jané té ngjashém, - rreth 45 pérqind né té dy
rastet. Né vitet né vijim shihet njé rritje né perceptimin pozitiv nga té dy gjinité, edhe
pse pérqgindja e grave té cilat ndjehen kryesisht té sigurta éshté edhe métutje mé pak
se 50 pérgind gjer né pérfundim té vitit 2015.

Figura 5 - Gjinia: Sa té sigurt ndjeheni né Kosové (niveli kombétar)?

Rezultatet jané mé pozitive né té dy rastet kur té krahasohen dallimet gjinore né
nivel té komunitetit, gjé gé mund té pritet duke marré parasysh rritjen e trendeve né
nivelin agregat. Nuk ka dallime té konsiderueshme mes burrave dhe grave gqé ndjehen
té sigurt né fshatin/qytetin ku jetojné. Mé 2015, respondentét nga té dy gjinité né



shkallé té barabarté u shprehén se ndjehen té sigurt, me 78 qé ndjehen té sigurt né
komunitetin e tyre.

Figura 6 - Gjinia: Sa té sigurt ndjeheni né Fshatin/Qytetin tuaj?

Rezultatet jané té ngjashme kur kéto té dhéna shqgyrtohen né nivel té lagjes. Ndonése
éshté vérejtur se graté ndjehen pak mé té sigurta né lagjet e tyre pérkatése né
krahasim me burrat. Mirépo, ndryshimi €shté relativisht i ulét dhe nuk paraget rritje té
perceptionit té sigurisé né radhét e grave.

Figura 7 - Gjinia: Sa té sigurt ndjeheni né Lagje?

Dallimet jané edhe mé té shprehura kur éshté parashtuar pyetja sa té sigurt ndjehen
né shtépiné/apartamentin e tyre. Eshté evidente se graté né pérgjithési ndjehen mé
té sigurta né shtépi/apartament né krahasim me burrat. Kjo mund té jeté si rrjedhojé
e mendésisé konservatore e cila ende ekziston mesatarisht né familjet e Kosovés,
ku graté zakonisht jané té prirura té besojné se burrat do t'i mbrojné (do t'i béjné té

—_
v

BAROMETRI KOSOVAR I SIGURISE Edicion Special: Siguria publike né Kosové




u—y
(=)}

REPORT NGA QKSS

ndjehen té sigurta) né hapésirén ku jetojné. Rezultate té ngjashme jané shénuar né
vitet 2014 dhe 2015, ku graté vazhdonin té ndiheshin kryesisht té sigurta né shtépité/
apartamentet e tyre.

Figura 8 - Gjinia: Sa té sigurt ndjeheni né Shtépi/Apartament?

3.2. Analiza krahasimore e perceptimeve té gqytetaréve mbi siguriné
publike sipas zonés

Dallimet né perceptime mes qytetaréve gé jetojné né zona urbane dhe rurale jané
minimale. Té dhénat né vitin 2012 sugjeronin se 32 pérqind té qytetaréve g€ jetojné né
zona urbane, né krahasim me 27 pérqgind g€ jetojné né zona rurale, duket se jané mé té
brengosur mbi siguriné publike. Perceptimet jané rezultat i vetédijes mé té madhe mbi
¢éshtjet e sigurisé publike né radhét e respondentéve gé jetojné né zonat urbane né
krahasim me ata qé jetojné né zonat rurale. Mirépo, nuk ka edhe aq shumé dallime kur
jepen informata kthyese pozitive mbi siguriné publike. Té dy térésité e respondentéve,
ata qé jetojné né zona urbane dhe rurale, e perceptojné siguriné publike si té njé niveli
mesatar dhe vetém 24 pérqind nga secila térési, mendojné se siguria publike éshté
pérgjithésisht e njé njiveli té miré. Gjersa né tri vitet vijuese (2013, 2014 dhe 2015),
rezultatet kané gené pak a shumeé té njéjta, kurse né vitin 2015, respondentét né zonat
urbane jané ndjeré kryesisht mé té sigurté sesa ata né zonat rurale. Kjo mund té jeté si
rezultat i pranisé mé té madhe té ofruesve té sigurisé dhe gasjes mé té lehté ndaj tyre
né zonat urbane.



Figura 9 - Zona: Sa té sigurt ndjeheni né Kosové (niveli kombétar)?

Shikuar nga piképamja e komunitetit, respondentét né zonat rurale kané shprehur
shqgetésimet e tyre se né rrugé ka pak ose aspak prani té policéve, gjé gé krijon njé
mjedis tolerant pér kundérvajtje dhe krime té llojeve té€ ndryshme. Njélloj, duket se
respondentét né zonat rurale e kuptojné se né rast aksidenti, vrasjeje né tentativé,
plackitjeje apo veprave té ngjashme, autoriteteve té zbatimit té ligjit dhe sigurisé i
duhet mé shumé kohé pér té arritur né vendin e ngjarjes. Ngjashém, departamenteve
té emergjencés poashtu i duhet mé shumé kohé pér té arritur deri né disa lokacione té
caktuara rurale dhe kushtet né gendrat e emergjencés jané mé té kufizuara né nivelin
lokal (mé periferik). Rrjedhimisht, ¢do rast i Iéndimeve mé té rénda duhet trajtuar
né gendrat rajonale, larg nga kéto lokacione periferike, dhe kjo gjendje kontribuon
né pasiguriné dhe pakénaqésiné e pérgjithshme, qé zakonisht i shpie njerézit qé té
ndjehen mé pak té sigurt pasi g&, pér shembull, mund té ndodhé gé nuk do té arrijné
mé kohé né spital.

Figura 10 - Zona: Sa té sigurt ndjeheni né Fshatin/Qytetin Tuaj?

Kur krahasohen rezultatet mes perceptimeve té sigurisé né zonat urbane dhe rurale né
nivel té lagjes gjer né fund té vitit 2014, vérehet se respondentét nga zonat rurale ndjehen
pak mé té sigurté né lagjen e tyre sesa ata nga zonat urbane. Respondentét nga zonat
rurale kané konfirmuar se ata kryesisht e njohin njéri-tjetrin dhe e perceptojné lagjen e tyre
si njé vend té sigurt pér té jetuar. Mirépo, me 2015 rezultatet jané kryesisht mé pozitive dhe
nuk ka dallim né perceptime mes respondentéve nga zonat rurale dhe urbane.

Figura 11 - Zona: Sa té sigurt ndjeheni né Lagje?

Ngjashém si né rastin e lagjes, kur respondentét nga zonat e ndryshme u pyetén mbi siguriné
e perceptuar né shtépiné/apartamentin e tyre, dallimi mé i madh u shénua né vitin 2013.
Ndonése nuk éshté ndonjé hendek i konsiderueshém, qytetarét gé jetojné né zona urbane
jané ndjeré kryesisht mé pak té sigurt né krahasim me ata gé jetojné né zona rurale. Né dy

Figura 12 - Zona: Sa té sigurt ndjeheni né Shtépi/Apartament?

3.3. Analiza e perceptimeve té qytetaréve mbi siguriné publike sipas
pérkatésisé etnike

Shikuar nga piképamja e pérkatésisé etnike, vérehet se komunitetet e tjera gé jetojné né
Kosové, si: turqgit, boshnjakét, si dhe komunitetet romé, ashkali dhe egjiptas (RAE), ndjehen
kryesisht mé té sigurt né Kosové né krahasim me komunitetet shqiptare dhe serbe. Nga
kéndvéshtrimi i kornizés ligjore, Kosova siguron té drejta té njé brezi té gjeré pér pakicat e
saj. Ka raste té diskriminimit, po kur jemi te sektori publik, té drejtat e pakicave zakonisht
zbatohen shumé mé miré dhe ka trajtim preferencial, posacérisht né nivelin gendror/
kombétar. Kjo mund té keté ndikuar né ndjenjén e tyre té pérgjithshme té sigurisé.
Sidoqofté, kur krahasohen té dhénat gjaté katér viteve té€ mbuluara nga ky raport, vérehet
njé trend i rénies sé ndenjés sé sigurisé né radhét e kétyre komuniteteve.

Nga ana tjetér, shqiptarét e Kosovés kané realizuar trend pozitiv, ku numrat jané rritur pér
sé paku 10 piké pérqindjeje ¢do vit, duke rezultuar nga 24 pérqind té tyre qé jané ndjeré té
sigurt mé 2012 né 54 pérqgind mé 2015. Kur shikohen numrat e serbéve té Kosovés, vérehet
se ky komunitet éshté ai gé ndjehet mé pak i sigurt né Kosové. Ndonése, kur krahasohen
numrat nga 2012, ashtu si né rastin e shqiptaréve té Kosovés, vérehet njé trend pak pozitiv.
Numri i serbéve té Kosovés qé jané ndjeré kryesisht té pasigurt ka réné nga 69 pérqgind
me 2012 né 28 pérgind mé 2015. Mirépo, ia vlen té pérmendet se pérgindja e atyre qé
jané ndjeré té pasigurt éshté shpérndaré ndérmjet atyre qé ndjehen té sigurt né njé
shkallé mesatare pa ndryshime madhore né numrat e atyre qé ndjehen kryesisht té sigurt
né Kosové. Kjo tregon njé rénie né pasiguriné e perceptuar té serbéve té Kosovés, por jo
domosdoshmérisht rritje né ndjenjén e sigurisé.

Figura 13 - Pérkatésia etnike: Sa té sigurt ndjeheni né Kosové (niveli kombétar)?

Respondentét e té gjitha pérkatésive etnike ndjehen mé té sigurt né fshatrat dhe/
apo qgytetet e tyre pérkatése. Kur kemi té béjmé me siguriné e tyre personale né

fshat apo qytet, jané vérejtur trende pozitive né radhét e shqiptaréve té Kosovés dhe
komuniteteve tjera gé jetojné né Kosové. Megjithése mé 2013 serbét e Kosovés ishin
ata qé ndjeheshin mé té sigurt né fshatin e tyre, né dy vitet e fundit né radhét e kétij
komuniteti ka mbizotéruar njé trend pak mé negativ.

Figura 14 - Pérkatésia etnike: Sa té sigurt ndjeheni né Fshatin/Qytetin tuaj?

Rezultate té ngjashme jané shénuar kur nga respondentét éshté kérkuar té vlerésojné
shkallén gjer né té cilén ata ndjehen té sigurt né lagjen e tyre. Trende pozitive jané vérejtur
si né mesin e shqiptaréve té Kosovés ashtu edhe né mesin e komuniteteve tjera gé jetojné
né Kosové, gjersa njé trend pak mé negativ vazhdon né mesin e serbéve té Kosovés. Kjo
ndjesi e pasigurisé né radhét e serbéve té Kosovés ndérlidhet kryesisht me faktin se besimi
i tyre ndaj institucioneve té shtetit té& Kosovés, duke pérfshiré institucionet e sigurisé, &shté
mjaft i ulét né krahasim me komunitetet e tjera gé jetojné né Kosové.

Figura 15 - Pérkatésia etnike: Sa té sigurt ndjeheni né Lagje?

Né pérgjithési, qytetarét nga té gjitha komunitetet ndjehen mé té sigurt né shtépité
(shtépi/apartement) e tyre né krahasim me pjesét e tjera té Kosovés. Ky trend éshté
pozitiv né rastin e shqiptaréve té Kosovés. Perceptime té ngjashme jané shénuar
né radhét e serbéve té Kosovés dhe pakicave tjera qé jetojné né Kosové. Ndonése,
rezultatet jané mjaft pozitive, dhe mesatarisht 74 pérgind e serbéve té Kosovés dhe 76
pérgind e pakicave tjera ndjehen té sigurt, nuk ka ndonjé trend té palékundur pozitiv
si¢ éshté rasti me shqiptarét e Kosovés. Njé prej shpjegimeve ndérlidhet me besimin
pak mé té rritur gjaté viteve ndaj institucioneve té sigurisé né radhét e shqiptaréve té
Kosovés, gjersa nuk jané shénuar ndryshime madhore né radhét e komuniteteve tjera
gé jetojné né Kosové, vecanérisht né mesin e serbéve té Kosovés. Njé tregues tjetér
poashtu me réndési éshté zvogélimi i numrit té vrasjeve. Nése krahasojmé vrasjet
nga viti 2000, éshté evidente se nga 256 vrasje té kryera né vitin 2000, numrat jané
zvogéluar nga viti né vit, duke réné né 35 gjaté vitit 2014.

Figura 16 - Pérkatésia etnike: Sa té sigurt ndjeheni né Shtépi/Apartament?

4. CESHTJET KRYESORETE SIGURISE PUBLIKE NE KOSOVE

Gjetjet tregojné se qytetarét e Kosovés kané njohuri té kufizuara mbi konceptin e
sigurisé publike. Siguria publike ka té béjé me ¢éshtjet e sigurisé brenda njé vendi dhe
veprimet e qeverisé pér té siguruar mbrojtje pér qytetarét, institucionet dhe organizatat
nga kércénimet potenciale ndaj mirégenies sé tyre dhe prosperitetit t&€ komuniteteve
té tyre.? Kéto rrezige dhe kércénime kryesisht bazohen né rrezikun e shkaktuar nga
faktori njeri, por nuk kufizohen né fatkegési natyrore. Nga ana tjetér, siguria kombétare
éshté objekt i interpretimeve mé té gjera, duke iu referuar kércénimeve dhe rrezigeve
té brendshme dhe vecanérisht atyre té jashtme gé rrezikojné siguriné shtetérore dhe
kérkojné bashképunim me shtetet tjera né luftén kundér rrezigeve dhe kércénimeve
globale. Sipas shumicés sé respondentéve vérehet se rreziget dhe kércénimet kryesore
ndérlidhen me ato té shkaktuara nga faktori njeri. Ndonése Kosova nuk pérjashtohet
nga fatkeqgésité natyrore dhe ¢do vit rreziget e késaj natyre jané té pranishme né pjesé
té ndryshme té territorit, qytetarét nuk duket té jené shumé té brengosur lidhur me
kéto lloje té rrezigeve dhe sfidave. Nga na tjetér, ¢éshtjet lidhur me rreziget e shkaktuara
nga faktori njeri si¢ jané plackitjet dhe aksidentet e trafikut, si dhe rreziku nga kafshét
endacake e shkeljet e ngjashme duket se shkaktojné shkallé té larté té shgetésimit
né mesin e gytetaréve té Kosovés. Té dhénat e paraqgitura méposhté i referohen té
dhénave statistikore té mbledhura né tri vitet e fundit (2013-2015), edhe pse ne nuk e
kemi matur opinionin publik mbi kafshét endacake né vitin 2012.

Kafshét endacake dalin si céshtje shumé serioze pér shumicén e repondentéve mé 2014
dhe 2015. Shumica e respondentéve (respektivisht 51 dhe 53 pérqgind) i perceptojné
kafshét endacake si njé nga rreziget mé té médha té sigurisé. Kjo pér shkak té disa
rasteve té sulmeve nga kafshét endacake (kryesisht gen endacak) vecanérisht ndaj
individéve té ndjeshém, rrjedhimisht né pérgjithési fémijé dhe gjenerata mé té reja.
Nuk jané pérjashtuar rastet me fatalitet. Rastet e sulmeve nga kafshét jané mé té
shprehura né stinén e vjeshtés dhe dimrit posacérisht, dhe gjaté oréve té méngjesit
dhe mbrémjes. Gjer tani, jané ndérmarré hapa tejet té kufizuar né trajtimin e kafshéve
endacake. Né Prishting, mé 2015, u bé pastrimi i disa deponive dhe u rrénuan disa
shtépi té vjetra té cilat ishin evidentuar si rrezik pér shéndetin publik dhe té cilat kishin
joshur genté endacaké pér shkak té& mbeturinave gé ishin grumbulluar aty.* Ka pasur
disa ankesa nga qytetarét e komunave té ndryshme té cilét ndjehen té kércénuar nga
numri i madh i genve endacaké.’ Deri tani, nuk jané ndérmarré hapa konkret té cilét
do té kontribuonin né gjetjen e njé zgjidhjeje té géndrueshme né nivel kombétar
pér problemin e diskutuar mésipér. Céshtja nuk éshté trajtuar si duhet né nivel lokal,

3 Rothbard, Murray, N., For a New Liberty: The Libertarian Manifesto, Ludwig von Mises Institute, 2006
4 Koha, 2015, vegéza: http://koha.net/?id=8&I=78939
5 Zéri, 2015, vegéza: http://zeri.info/kronika/36178/gente-endacake-mesyjne-drenasin/

kryesisht pér shkak té mungesés sé kapaciteteve (vecanérisht financiare) pér t'u marré
me kété puné.

Aksidentet né trafik paragesin njé ¢éshtje tjetér shumé shgetésuese pér 42 pérqind té
respondentéve né vitin 2012, 49 pérqgind té respondentéve me 2014 dhe 47 pérqgind
me 2015. Ka té dhéna gé tregojné se numri i aksidenteve té trafikut né Ballkan,
pérfshiré Kosovén, éshté tri heré mé i larté sesa né vendet e tjera evropiane.® Bazuar né
katér vitet e kaluara, mesatarisht ¢do vit kané ndodhur rreth 17,700 (15,200 né 14 vitet
e fundit) aksidente trafiku, dhe rreth 10,000 persona jané Iénduar, gjersa mé shumé
se 120 persona kané humbur jetén né aksidente trafiku.” Kur shikohen numrat nga
viti 2002, numri i aksidenteve éshté dyfishuar dhe numri i njerézve qé kané vdekur né
aksidente trafiku mbetet i larté dhe asnjéheré nuk ka réné nén 120. Mirépo, né katér
vitet e fundit, éshté shénuar njé rénie e vogél né numrin e aksidenteve por numri i
vdekjeve né aksidente trafiku mbetet i larté dhe vazhdon té rritet.

Shkaget mé té shpeshta té aksidenteve té trafikut jané numri i shtuar i automjeteve
né rrugét kryesore, ngasja e shpejté, dhe mosrespektimi i rregullave té trafikut, si
nga ngasésit ashtu edhe nga kémbésorét. Gjithashtu, shkaget e tjera qé ndikojné
né aksidentet e trafikut jané mosmbajtja e distancés sé sigurisé, gjendja teknike e
automjeteve, mungesa e kontrollit teknik té automjeteve, gjendja e keqge e rrugéve
(posacérisht mirémbajtja e dobét gjaté temperaturave té uléta), mungesa e shenjave
té trafikut, qé shpesh démtohen ose vjedhen. Réndési e posacme duhet t;i kushtohet
mbikéqyrjes sé procesit té pajisjes me patenté shoferi, né vecanti kur kemi té b&jmé
me zotésité mjekésore dhe psiko-fizike.

Né tri vitet e fundit, respondentét nga rajoni i Prishtinés, Mitrovicés dhe Pejés me nga
té paktén 44 pérqgind né secilin, jané mé té brengosur pér aksidentet e trafikut né
krahasim me rajonet tjera. Plackitjet paragesin shgetésim serioz pér respondentét qé
vijné nga rajoni i Gjakovés dhe Ferizajit, vijuar nga Prishtina dhe Prizreni. Incidentet e
dhunshme jané brengosése pér respondentét nga Mitrovica dhe Gjilani, gé té dyja kéto
rajone té banuara nga njé numér mé i madh i pakicés serbe né krahasim me rajonet
tjera. Ngjashém, té dyja kéto rajone shtrihen pérgjaté vijés kufitare me Serbiné dhe
mund té ndjehen pak mé shumé té kércénuara né rast té luftimeve apo incidenteve
té dhunshme potenciale ndéretnike, rrjedhimisht duke mos gené té kufizuar né baza
ndéretnike.

6 Koha, 2015, vegéza: http://koha.net/?id=278&I=45871

7 Té dhéna nga Policia e Kosovés mbi aksidentet né trafik

Figura 17 - Shqetésimet kryesore lidhur me siguriné nga viti 2013 deri né vitin 2015

Ju lutemi vini re: Nuk ka té dhéna statistikore mbi perceptimet e qytetaréve mbi kafshét
endacake nga viti 2013

Plagkitjet paragesin rrezikun e treté pér nga lartésia né radhitje sipas 32 pérqgind té
respondentéve mé 2012, 47 pérqind té respondentéve mé 2014 dhe 37 pérqind té tyre
mé 2015. Shumica e respondentéve kané shprehur shgetésimet e tyre pérkitazi me
vjedhjet e shpeshta qé ndodhin né komunitetet e tyre. Disa nga arsyet kryesore pér
plackitjet e vazhdueshme, sipas respondentéve, mbesin situata e réndé ekonomike,
shkalla e larté e papunésisé dhe varféria e madhe. Nga raportet policore shihet se né
dy vitet e fundit, mesatarisht, jané raportuar 6,980 raste té vjedheve® Nga ana tjetér,
shumica e respondentéve konfirmojné se kapacitetet e institucioneve pér zbatimin e
ligjit né luftimin e kétyre llojeve té krimit jané mjaft té kufizuara. Respondentét kané
shprehur shgetésimin e tyre se situata e gjithmbarshme ekonomike né Kosové éshté
duke kontribuuar né rritjen e krimeve té késaj natyre.

Njé céshtje tjetér shgetésuese, ndonése né njé nivel mé té ulét, jané fatkeqésité
natyrore té cilat jané té pranishme né mbaré rajonin e Ballkanit Peréndimor, pérfshiré
Kosovén. Edhe pse fatkeqésité natyrore paraqgesin ¢éshtje brengosése né shkallé mé té
ulét, né krahasim me rreziget e tjera té shkaktuara nga njeriu, kéto shqetésime kryesisht
kané té béjné me zotésité teknike, financiare, njerézore dhe té tjera té institucioneve té
Kosovés pér té reaguar ndaj fatkegésive natyrore.

Céshtja mé sé paku shgetésuese pér respondentét doli té jeté dhuna né familje. Ishin
vetém 3 pérgind té respondentéve mé 2013, 15 pérgind mé 2014 dhe 13 pérgind mé
2015, té cilét e perceptuan dhunén né familje si céshtje serioze né komunitetin e tyre.
Mirépo, éshté evidente gé respondentét ngurruan té pérgjegjen drejt kur u pyetén

8 NEé vitin 2014 u shénuan 7,740 raste té vjedhjes, dhe 5,980 gjaté vitit 2015



mbi dhunén né familje si dhe mbi ¢éshtjet e tjera mé té ndjeshme. Vérehet mungesa
e pérgjithshme e informatave mbi dhunén né familje dhe format e saj. Pér mé tepér,
shumé lloje té formave té dhunés konsiderohen si“tradicionalisht té pranueshme”. Né
masé té madhe, respondentét nuk e kuptojné se dhuna né familje nuk pérfshin vetém
keqtrajtimin fizik por edhe até seksual, psikologjik, emocional dhe ekonomik. Prandaj,
kéto rezultate mund té mos jené plotésisht pérfagésuese, vecanérisht duke marré
parasysh se vetém té dhénat nga Policia e Kosovés tregojné se jané mé shumé se 1,000
raste té dhunés né familje gé raportohen ¢do vjet.® Megjithaté, kéto shifra jané té larta,
duke marré parasysh né pérgjithési ngurrimin né raportimin e dhunés né familje, pasi
gé shogéria kosovare e konsideron si ¢éshtje té ndjeshme dhe té turpshme. Poashtu,
mendésia e njéjté mbizotéron edhe né radhét e autoriteteve, si¢ jané policia dhe
sistemi gjygésor, dhe pér mé tepér ata mund té mos kené ofruar mbéshtetjen e duhur
né disa raste ku viktimat kishin raportuar raste té kétij lloji té& dhunés.’

5. OFRUESIT E SIGURISE

Edicionet e BKS té vitit 2012, 2013, 2014 dhe 2015 tregojné rritje né besimin e publikut
ndaj institucioneve té sigurisé né krahasim me gjygésorin dhe institucionet tjera
gendrore politike. Né ményré qé té krijohet njé perceptim mé preciz ndaj ofruesve
kryesor té siguris€, respondentéve iu parashtruan pyetje té ndryshme me géllim qé
té vlerésohet shkalla gjer né té cilén perceptimet e tyre bazohen né kontakte apo
interaksione personale me institucionet e sigurisé, pra Policiné e Kosovés. Treguesit u
vlerésuan kryesisht né vitin 2013, 2014 dhe 2015.

Té dhénat nga viti 2013, sugjerojné qé pothuajse ¢do i dyti respondent (43 pérgind)
mé pérpara do té mbronte veté siguriné e vet dhe té familjes sé vet, gé nénkupton
se ata do ta mbronin vetveten. Kjo tregon njé shkallé kryesisht té larté t& mosbesimit
ndaj efektivitetit té shtetit dhe insititucioneve shtetérore té sigurisé. Respondentét
konsiderojné se institucionet shtetérore, gé nénkupton institucionet e sigurisé,
drejtésisé si dhe ato gendrore, kané déshtuar né ndértimin e njé mjedisi té sigurt
dhe né parandalimin efektiv té problemeve té ndryshme té sigurisé publike si¢ jané
plagkitjet, aksidentet e trafikut dhe krimet e tjera mé té rénda. Pérkundrazi, njé e treta
e respondentéve mé pérpara do t'i drejtoheshin Policisé sé Kosovés sesa té& mbrojné
vetveten dhe siguriné e familjes sé tyre. Vitin e njéjté, respondentét pastaj u pyetén se
cilit nga institucionet e sigurisé do t'ia raportonin njé krim apo incident té dhunshém,

9 Policia e Kosovés, Njésia pér hetimin e krimeve té rénda, shifrat mbi dhunén né familje pér vitet 2010,
2011,2012,2013

10 Telegrafi 2015, vegéza: http://www.telegrafi.com/dhuna-ne-familje-krim-apo-tradite/

dhe shumica dérrmuese (87 pérgind) e tyre pohuan se do t'ia raportonin Policisé sé
Kosovés dhe 10 pérqind e tyre ishin té ndaré mes raportmit tek aktorét ndérkombétar
té pranishém né Kosové dhe mosraportimit fare. Rezultate té ngjashme u shénuan né
edicionin e vitit 2015 té BKS, ku shumica e respondentéve u deklaruan gé ata do té
kontaktonin policiné lidhur me céshtje té sigurisé.” Eshté vérejtur qé pérgjegjet e tyre
bazohen kryesisht né obligimin moral, gé nénkupton se raportimi njékohésisht mund
té pérdoret pér té parandaluar krimet potenciale né té ardhmen.

Figura 18 - Arsyet e hezitimit té qytetaréve pér té bashképunuar me policiné

Arsyet kryesore pse respondentét ndjehen té sigurt nuk ndérlidhen me mbrojtjen
gé ata e gézojné nga institucionet e sigurisé. Duke shqyrtuar té dhénat sasiore té
mbledhura me 2013, del se njé nga arsyet pse respondentét ndjehen té sigurt éshté
fakti se ata jetojén né lagje té miré (52 pérqgind) vijuar nga fakti se ata cojné jeté normale
dhe respektojné ligjin dhe rendin (35 pérqgind). Dy pérgjegjet té cilat pérmenden si
arsye mé e vogél se pse ata ndjehen té sigurt éshté zotésia pér ta mbrojtur vetvetén
(7 pérgind) dhe vetém 4 pérgind té respondentéve patén théné se ndjehen té sigurt
ngase institucionet shtetérore té sigurisé e kryejné miré punén e tyre.

Duke marré parasysh se ekziston njé numér i njerézve té ciltét nuk do t'ia raportonin
policisé disa krime té caktuara, éshté me réndési té vlerésohet se cilat jané arsyet
kryesore pér ngurrimin e tyre pér té bashképunuar me policiné. Duke shikuar
rezultatet nga viti 2013 deri né vitin 2015, del se mbizotérojné té njéjtat arsye dhe
radhitja e tyre mbetet e njéjté, gé shpie te rritja e pérgindjes secilin vit. Arsyet kryesore
pse respondentét ngurrojné pér té raportuar kryesisht kané té béjné me (i) frikén
nga hakmarrja e kryesve (34 pérgind), (ii) mosbesimin e pérgjithshém ndaj policisé
(33 pérgind) dhe faktin se (iii) policia tashmé e éshté ne dijeni pér rastin (22 pérqgind).
Numér mé i ulét (5 pérqind) i tyre kané shprehur frikén nga aktorét politik dhe

11 Avdiu, P, Perceptimet e qytetaréve pér integritetin né Policiné e Kosovés, Shkurt 2016



institucionet e sigurisé dhe 5 pérgind té mbetur kané refuzuar té pérgjegjen se pse do
té pérmbaheshin nga raportimi tek policia. Njé element pozitiv &shté se barriera etnike
nuk éshté paré si pengesé kur kemi té b&jmé me raportimin e krimit apo incidentit
té dhunshém tek organet e sigurisé. Opcioni i paré lidhet me faktin se gqytetarét nuk
besojné se gézojné mbrojtje adekuate té té dhénave té tyre personale gé trajtohen
nga policia. Sipas edicionit special té BKS pér Mbrojtjen e té dhénave personale nga
viti 2015, 34 pérgind té respondentéve shprehén friké nga kegpérdorimi potencial i té
dhénave té tyre personale nga ana e policisé.’? Kéto rezultate tregojné se ka dyshime
dhe pasiguri sa i pérket dhénies sé informatave apo shpalosjes sé té dhénave té tyre
personale, dhe rrjedhimisht identitetit, nga ana e policisé paléve té treta.

Faktorét e njéjté obstruktiv pér bashképunim mé té miré mes qytetaréve dhe policisé
duket gé jané rritur né dy vitet vijuese, duke treguar késhtu se edhe pse besimi i
pérgjithshém ndaj institucioneve éshté rritur, respondentét ngurrojné mjaft pér té
bashképunuar me policiné. Ndonése, kontakti personal me policiné éshté rritur, éshté
shqetésuese qé edhe ngurrimi pér té bashképunuar me policiné éshté rritur. Mé 2014,
44 pérqind té respondentéve frikésoheshin kryesisht nga shpalosja e identitetit, 42
pérgind nuk mendonin se policia éshté efektive né luftimin e krimit dhe dukurive
tjera negative dhe 37 pérqind té tyre kishin friké nga etiketimi si bashképunétor nga
ana e bashkéqytetaréve. Pérkatésisht, mé 2015 ¢éshtjet kryesore qé parandalojné
gytetarét nga bashképunimi me policiné mbeten frika nga shpalosja e identitetit (56
pérqind), pazotésia e policisé pér té vepruar (49 pérgind), dhe frika nga etiketimi si
bashképunétor nga bashkéqytetarét (47 pérgind)."

Saipérket respondentéve té cilét kané pasur kontakt me Policiné e Kosovés, njé numér
i konsiderueshém (86 pérqgind) i tyre mé 2013 patén théné se nuk kané kérkuar ndihmé
apo raportuar tek policia né gjashté muajt e fundit, pjesa tjetér prej 14 pérqind té cilét
kishin kérkuar ndihmé kishin pasur pérvoja té ndryshme dhe rrjedhimisht pérshtypje
té ndryshme mbi efektivitetin e policisé. Kéto rezultate jané té ndara pak a shumé
né ményré té barabarté né tri grupe. Jané 26 pérqind té respondentéve té cilét ishin
shumé té kénaqur me trajtimin e kérkesés sé tyre, 38 pérqind sosh ishin deri diku té
kénaqur, gjersa 36 pérgind té tyre nuk ishin fare té kénaqur me ményrén se si ishte
trajtuar kérkesa e tyre nga ana e policisé. Rezultatet sa i pérket shpeshtéisé sé kontaktit
me policiné né vitin 2015 dallojné, dhe shumica e respondentéve (58 pérgind) thoné
se kané kontaktuar Policiné e Kosovés.™

Kur respondentét u pyetén nése ata, apo ndonjé i aférm i tyre, i kishin dhéné ryshfet
autoriteteve policore né gjashté muajt e fundit, 97 pérgind té respondentéve u
pérgjegjén se né té vérteté nuk kishin dhéné. Prandaj, kéto rezultate varen térésisht

12 Kryeziu, S., Perceptimet pér mbrojtjen e té dhénave personale, Janar 2015
13 Avdiu, P, Perceptimet e qytetaréve pér integritetin né Policiné e Kosovés, Shkurt 2016

14 Barometri Kosovar i Sigurisé, Edicioni i pesté, dhjetor 2015

nga shkalla e ciltérsisé sé respondentéve dhe nuk mund té konsiderohen si
vendimtare apo rezultate bindése mbi situatén reale. Ngjashém, mé 2015, 95 pérqgind
té respondentéve té cilét pohuan té kené pasur kontakt me policing, thané se prej
tyre asnjéheré nuk jané kérkuar para, dhurata apo ndonjé tjetér lloj ryshfeti nga ana
e policéve.”” Njé pjesé tjetér prej 2 pérgind pranuan t'i kené dhéné policéve dhurata
apo para, dhe pjesa tjetér kishin paguar dreka/darka apo kishin dhéné premtim pér ta
kthyer favorin.'

Nga respondentét poashtu u kérkua gé té vlerésojné nése institucionet e sigurisé
né Kosové ishin té zonjat pér té ofruar siguri né pérgjithési. Mé 2014, me shumé
se gjysma e respondentéve (57 pérqind) mendonin se institucionet e sigurisé sic
éshté Policia, FSK, Inteligjenca dhe Emergjenca Civile kishin nevojé pér mbéshtetje
té métejme nga bashkésia ndérkombétare né ményré gé té rriten tutje kapacitetet
e tyre né ofrimin e sigurisé. Njé pjesé tjetér prej 30 pérqgind té respondentéve kishin
perceptimin se kapacitetet e kétyre institucioneve ishin realizuar né térési dhe nuk
ka nevojé pér mbéshtetje té€ métejme. Ky grup i respondentéve konsideronte se
institucionet e sigurisé posedojné zotésité e kérkuara pér té kryer detyrat e tyre, por se
do té duhej té pérgendrojné pérpjekjet e tyre duke u angazhuar pér té luftuar krimet
e ndryshme dhe kontribuuar né siguriné publike. Njé pjesé tjetér prej 11 pérqgind té
respondentéve nuk i perceptonin institucionet e Kosovés si té zonjat pér té ofruar
siguri. Kéto perceptime bazohen né efektivitetin e kufizuar té gjithmbarshém té kétyre
institucioneve né luftimin e krimeve té ndryshme pérgjaté viteve. Rezultatet e anketés
sé BKS gé mbulon vitin 2015, tregojné se nuk ka pérkrahje pér prani té pakufizuar té
misioneve ndérkombétare né Kosové. Mé saktésisht, shumica e repondentéve besojné
se misioni KFOR do té duhej té largohet nga Kosova brenda 3-5 vitesh, gjersa né rastin
e EULEX, shumica e respondentéve jané pérgjegjur se ky mision do té duhej té kishte
pérfunduar gjer tani.

15 Avdiu, P, Perceptimet e qytetaréve pér integritetin né Policiné e Kosovés, Shkurt 2016
16 Ibid



6. PERMIRESIMI | SIGURISE PUBLIKE

Duke marré parasysh se siguria publike ne Kosové ka marré njé perceptim né
pérgjithési mesatar, QKSS ka vlerésuar masat té cilat qytetarét i kané perceptuar si
mé té réndésishmet pér nga kontributi pér pérmirésimin e sigurisé sé tyre publike.
Shumica e respondentéve pajtohen gé ¢éshtjet e para gé duhen adresuar jané ato gé
kané té béjné me sektorin arsimor dhe ekonomik.

Sipas shumicés sé respondentéve gjaté viteve (94 pérqind mé 2012, 96 pérgind mé 2014
dhe 97 pérgind mé 2015) ekziston njé nevojé e ngutshme pér ta ngritur dhe zhvilluar
tutje sistemin arsimor i cili pér momentin éshté mjaft i dobét. Kjo masé vijohet tutje
nga nevoja pér té rritur mundésité (mesatarisht 94 pérqgind né tri vitet) pér rininé né
aktivitete kulturore, sportive dhe té tjera, té cilat sipas shumicés sé respondentéve jané
mjaft té kufizuara. Respondentét pajtohen gé rritja e ofrimit té aktiviteteve té tilla do t'i
ndihmonte gjeneratat e reja né zhvillimin e shkathtésive té tyre shoqgérore, disiplinés
e zotésive té tjera. Kjo do té zvogélonte tutje mundésité qé té rinjté té pérfundojné
né aktivitete qé ndérlidhen me krimin sic jané thyerjet e vjedhjet, abuzimin i drogave
dhe alkoolit, apo edhe sjellje té tjera té pahijshme té cilat kontribuojné né mungesén
e sigurisé sé perceptuar.

Njé céshtje tjetér shumé shqgetésuese pér shumicén e respondentéve éshté situata
e gjithmbarshme ekonomike né Kosové. Respondentét né pérgjithési e perceptojné
situatén ekonomike né Kosové si mjaft té& pazhvilluar duke cuar késhtu né papunési
té larté, té ardhura té uléta dhe shkallé té larté té varférisé. Kjo éshté njé nga ¢éshtjet
serioze té cilat duhen marré parasysh ngase ajo poashtu ka ndikim né shkallén e larté
té krimeve té ndryshme, pér shembull ato gé kané té béjné me vjedhjet. Bazuar né
shkallén e larté té varférisé qé e karakterizon Kosovén, 79 pérqgind e respondentéve mé
2012, 89 pérgind mé 2014 dhe 92 pérgind mé 2015 pajtohen se ka nevojé pér rritje té
ndihmés sociale pér ato ekonomi familjare té cilat nuk mund t'i pérmbushin kérkesat
themelore pér té fituar mjaftueshém pér standarde themelore té jetesés. Nevoja pér
pérmirésim té zhvillimit ekonomik ésthé shumé e réndésishme dhe urgjente pér 97
pérqind té respondentéve nga viti 2014, dhe 98 pérqind sosh nga viti 2015. Situata
ekonomike dhe papunésia e larté né Kosové shihet si njé nga kércénimet dhe rreziget
kryesore né Kosové.'” Respondentét jané shprehur té shqgetésuar se situata ekonomike
né Kosové dhe shkalla e larté e papunésisé€, sidomos né radhét e té rinjve, paragesin
faktoré té démshém pér téré siguriné dhe stabilitetin e brendshém né Kosové.

Shikuar nga piképamja e sigurisé, respondentét e perceptojné sishumé té réndésishme
dhe domosdoshme rritjen dhe pérmirésimin e bashképunimit mes qytetaréve dhe
policisé. Ndonése besimi ndaj Policisé sé Kosovés nuk éshté aq i larté sa ai ndaj disa

17 Barometri Kosovar i Sigurisé, Edicioni i pesté, dhjetor 2015

institucioneve tjera té sigurisé, qofté né nivel kombétar — Forca e Sigurisé sé Kosovés,
zjarrfikésit, apo prania e bashkésisé ndérkombétare né Kosové - KFOR. Sidoqofté,
87 pérqind té respondentéve mé 2012 duket se e kishin perceptuar si shumé me
réndési vendosjen dhe pérmirésimin e bashképunimit mes qytetaréve dhe policisé.
Ata argumentonin se bashképunimi mes qgytetaréve dhe policisé éshté i kufizuar. Kjo
mund té jeté si rezultat i kénagshmérisé mesatare me punén e PK. N&é edicionin e BKS
nga viti 2012, dalin vetém 42 pérqind té respondentéve té cilét jané té kénaqur me
punén e PK."® Kjo pérgindje u rrit mé 2014 dhe 2015, kur 95 pérqind té respondentéve
e konsiderojné bashképunimin mes policisé dhe qytetaréve si faktor té réndésishem
né zvogélimin e numrit té krimeve dhe pérmirésimin e sigurisé publike né Kosové.

Nga ana tjetér, shumica e qytetaréve nuk e perceptojné se ekziston nevoja pér té rritur
dénimet e shqgiptuara nga ana e gjykatave, pasi qé shumica prej tyre pohonin se masat
e tilla tashmé ekzistojné. Ndonése mé 2012 ishin 57 pérqind, 65 pérqgind mé 2014 dhe
58 pérgind mé 2015, té respondentéve té cilét u pércaktuan pér nevojén pér té rritur
ndéshkimet e shqgiptuara nga gjykatat, arsyeja kryesore dhe ¢éshtja e vérteté né kété
kuptim, sipas tyre, ka té béjé me faktin se sistemi i drejtésisé nuk éshté funksional dhe
si rezultat éshté véshtiré té zvogélohen dhe luftohen shkeljet dhe llojet e ndryshme té
krimeve.

Figura 19 - Masat pér pérmirésimin e sigurisé publike

Ju lutemi vini re: Nuk ka té dhéna té disponueshme statistikore mbi opinionin publik pér
vitin 2013, as té dhéna mbi perceptimet lidhur me zhvillimin ekonomik pér vitin 2012

Kur krahasohen rastet ndérmjet gjinive numrat mbi masat e njéjta qé duhen
ndérmarré, i vetmi dallim éshté se graté né pérgjithési i shohin té njéjtat masa pér
2 deri 7 piké pérgindjeje si mé té nevojshme né krahasim me respondentét burra.
Tek krahasimi i perceptimeve té respondentéve sipas zonés, vérehen dallime minore.
Respondentét qé jetojné né zonat rurale e shohin si mé té nevojshme rritjen e numrit
té policéve né rrugé né krahasim me respondentét nga zonat urbane. Poashtu, duke
marré parasysh se ata qé jetojné né zona rurale mesatarisht kané standard mé té ulét
té jetesés, ata do té jené mé té prirur té€ mendojné, né krahasim me ata g€ jetojné né
zona urbane, se ka nevojé qé té rritet ndihma sociale pér njerézit té cilit nuk i kané
kushtet elementare pér jeté. Nuk jané vérejtur dallime madhore gjaté krahasimit té
rezultateve mes etniteteve gé jetojné né Kosové, té gjithé pajtohen njézéri se masat e
lartpérmendura jané té réndésisé vendimtare pér pérmirésimin sistematik té sigurisé
publike pérshtatshmérisht pér té gjithé qytetarét e Kosovés.

